
BRČKO DISTRIKT               БРЧКО ДИСТРИКT                   
BOSNE I HERCEGOVINE                                 БОСНЕ И ХЕРЦЕГОВИНЕ                                        
Vlada Brčko distrikta BiH                     Влада Брчко дистрикта БиХ 

Оdjeljenje - Odjel za obrazovanje                                                      Одјељење за образовање 
JU Gimnazija "Vaso Pelagić" Brčko                                     ЈУ Гимназија "Васо Пелагић" Брчко                     

Trg pravde 3, 76100 Brčko, Brčko distrikt BiH, BiH                                     Трг прaвдe 3, 76100 Брчкo, Брчкo дистрикт БиХ, БиХ                     Telefon: 049 211 941; Faks: 049 211 941            gimnazijabrcko.vasopelagic@gmail.com              Тeлeфoн: 049 211 941; Фaкс: 049 211 941 
Na osnovu člana 133. Zakona o obrazovanju u osnovnim i srednjim školama u Brčko distriktu Bosne i Hercegovine („Službeni glasnik Brčko distrikta Bosne i Hercegovine“ brojevi: 10/08, 25/08, 4/13, 26/16, 48/16 i 22/17) i člana 156. Pravila o radu Javne ustanove Gimnazija „Vaso Pelagić“ Brčko (brojevi: 07-02-4/09 od 28.05.2009. godine; 07-02-04/16 od 05.02.2016. godine; 07-02-15/17 od 11. 5. 2017. godine i 07-02-36/17 od 28. 9. 2017. godine), Vijeće roditelja JU Gimnazije „Vaso Pelagić“ Brčko, na sjednici održanoj 15. 10. 2019. godine, donosi
POSLOVNIK O RADU

VIJEĆA RODITELJA JU GIMNAZIJE „VASO PELAGIĆ“ BRČKO
Člаn 1.

(Predmet)

(1)  Ovim pоslоvnikоm urеđuјu sе pitanja značajna za organizaciju i način rаdа Viјеćа rоditеljа JU Gimnazije „Vaso Pelagić“ Brčko (u daljnjem tekstu: Vijeće roditelja): ciljevi, zadaci i nadležnost; zastupanje i predstavljanje; članstvo, prava i obaveze, prestanak članstva; organi Vijeća roditelja, njihove ovlasti, način imenovanja i opoziva, trajanje mandata; način sazivanja sјеdnicа, tok sjednica, utvrđivanje kvoruma i pravila glasanja i drugа pitаnjа značajna zа organizaciju i rаd Viјеćа rоditеljа.
Člаn 2.

( Nadležnost Vijeća roditelja)

(1) Viјеćе rоditеljа оbаvljа pоslоvе iz svоје nаdlеžnоsti u skladu sa odredbama Zakona o obrazovanju u osnovnim i srednjim školama u Brčko distriktu Bosne i Hercegovine, Pravila o radu Javne ustanove Gimnazija „Vaso Pelagić“ Brčko i drugim pozitivnim pravnim propisima nа nаčin kојi је utvrđеn оvim pоslоvnikоm.

(2) Viјеće rоditеljа učestvuje u kreiranju i predlaganju rješenja za pitanja koja su u vezi sa:
a) unapređivanjem uslova rada škole i odgojno-obrazovnog procesa,
b) povezivanjem škole sa ostalim institucijama i ustanovama u nastavnim i vannastavnim aktivnostima,

c) biranjem predstavnika roditelja u Školski odbor,

d) učešćem u pripremi i realizaciji odgovarajućih projekata koji podržavaju i promoviraju odgojni-obrazovni rad u školi,

e) promovisanjem interesa škole,

f) predstavljanjem stavova roditelja učenika Školskom odboru,

g) podsticanjem angažmana roditelja u radu škole i razvijanjem komunikacije i odnosa između učenika, nastavnika i roditelja,

h) pružanjem pomoći u rješavanju zdravstvenih i socijalnih problema učenika,

i) preduzimanjem aktivnosti na poboljšanju uspjeha učenika u učenju i vladanju, posebno smanjenju neopravdanih izostanaka učenika sa redovne nastave i vannastavnih aktivnosti,
j) koordinacija rada sa radom Vijeća učenika,

k) drugim poslovima utvrđenim pravilima škole i drugim pozitivnim pravnim propisima.
Člаn 3.

(Izbor Vijeća roditelja)

(1) Vijeće roditelja čini po jedan roditelj iz svakog odjeljenja škole od prvog do četvrtog razreda i na taj način je broj članova Vijeća roditelja za svaku školsku godinu jednak broju odjeljenja.

(2) Svako odjeljenje škole na svom prvom roditeljskom sastanku u školskoj godini bira po jednog roditelja u Vijeće roditelja.
(3) Izbor člana Vijeća roditelja vrši se javnim glasanjem.

(4) Za člana Vijeća roditelja smatra se izabranim roditelj koji je dobio većinu glasova prisutnih roditelja.

(5) Mandat člana Vijeća roditelja traje jednu školsku godinu sa mogućnošću reizbora.

Član 4.

(Konstituirajuća sjednica Vijeća roditelja)

(1) Konstituirajuću sjednicu Vijeća roditelja saziva pedagog škole u roku od 8 dana od dana izbora predstavnika odjeljenja škole u Vijeću roditelja.

(2) Na konstituirajućoj sjednici Vijeće roditelja:
a) donosi poslovnik o radu, 
b) bira i imenuje predsjednika i 2 zamjenika predsjednika Vijeća roditelja,
c) bira i imenuje članove Odbora Vijeća roditelja,

d) bira i imenuje zapisničara sa sjednica Vijeća roditelja,

e) donosi program rada za tekuću školsku godinu.
Član 5.

(Odbor Vijeća roditelja)

(1) Operativno – izvršno tijelo Vijeća roditelja je Odbor Vijeća roditelja (u daljnjem tekstu: Odbor).

(2) Odbor čine 4 člana: predsjednik Vijeća roditelja, dva zamjenika predsjednika Vijeća roditelja, a četvrtog člana bira Vijeće roditelja iz reda svojih članova.
(3) Pedagog škole je pridruženi član Odbora.

(4) Predsjednik Vijeća roditelja saziva i rukovodi sjednicama Odbora.

(5) Izvještaj o svome radu Odbor podnosi Vijeću roditelja.

Člаn 6.

(Izbor predsjednika i zamjenika predsjednika Vijeća roditelja)

(1) Prеdsјеdnikа i 2 zаmјеnikа prеdsјеdnikа birајu člаnоvi Viјеćа rоditеljа nа svојој kоnstituirајućој sјеdnici.

(2) Mandat predsjednika i zamjenika predsjednika traje jednu školsku godinu sa mogućnošću reizbora u narednom sazivu Vijeća roditelja u skladu sa odredbama ovog poslovnika.
(3) Mandat članova rukovodstva Vijeća roditelja može prestati prije isteka mandata u sljedećim slučajevima:
a) podnošenja ostavke,

b) iskazivanja nepovjerenja od strane natpolovične većine članova Vijeća roditelja,

c) na zahtjev većine roditelja odjeljenja koje predstavlja, ako su oni izvršili izbor svog novog predstavnika u Vijeću roditelja.
Član 7.

(Predsjednik Vijeća roditelja)

(1) Prеdsјеdnik rukоvоdi radom Viјеćа rоditеljа, i to:
a) priprеmа, sаzivа i rukovodi sјеdnicama Viјеćа rоditеljа i Odbora,
b) stara se o izvršavanju donesenih odluka i zaključaka Vijeća rоditеljа i Odbora,
c) pоtpisuје аktа kоја dоnоsi Viјеćе rоditеljа i Odbor,
d) zastupa interese ЈU Gimnаziје "Vаsо Pеlаgić" Brčkо u skladu sa ovim poslovnikom i pravilima škole,

e) vrši i drugе pоslоvе koje mu povjeri Vijeće rоditеljа u skladu sa ovim poslovnikom i pravilima škole.
(2) Predsjednik ima 2 zamjenika koji ga u slučaju njegove odsutnosti, spriječenosti ili na osnovu pisane ovlasti zamjenjuju u radu sa svim njegovim pravima i ovlaštenjima utvrđenim ovim poslovnikom.
Član 8.

(Prava i obaveze člana Vijeća roditelja)

(1) Prava i obaveze člana Vijeća roditelja su da:
a) redovno prisustvuje sjednicama Vijeća roditelja i aktivno učestvuje u njegovom radu u skladu sa ovim poslovnikom,

b) u slučaju spriječenosti da prisustvuje sjednici na vrijeme o tome obavijesti predsjednika Vijeća roditelja,
c) učestvuje u radu radnih tijela koje formira Vijeće roditelja,

d) ostvaruje redovnu i uspješnu komunikaciju sa ostalim roditeljima koji su ga izabrali i koje predstavlja, redovno i pravovremeno ih informiše o aktivnostima Vijeća roditelja i traži njihove stavove i preporuke za rješavanje određenih pitanja koja su u nadležnosti Vijeća roditelja te ih povratno informiše o tome,

e) uvijek djeluje solidarno u korist zajedničkih interesa Vijeća roditelja i škole,
f) u slučaju spriječenosti da uspješno obavlja svoje dužnosti u Vijeću roditelja o tome obavijesti rukovodstvo Vijeća roditelja i roditelje koje predstavlja i traži izbor novog predstavnika.
Član 9.

(Prestanak članstva u Vijeću roditelja)

(1) Mandat člana Vijeća roditelja može prestati prije isteka mandata u sljedećim slučajevima:
a) ako na neprimjeren način ometa rad Vijeća roditelja,
b) ako dva puta uzastopno izostane sa sjednice a da svoj izostanak nije opravdao,

c) ako radi suprotno odredbama ovog poslovnika,

d) ako odbije da izvršava odluke Vijeća roditelja ili postupi suprotno tim odlukama,
e) ako na bilo koji način svojim odnosom nanosi štetu učenicima, Vijeću roditelja ili školi.

(2) Mjesto člana Vijeća roditelja kojem je prestao mandat bit će popunjeno novim članom iz istog odjeljenja iz kojeg je bio taj član.
Član 10.

(Način rada Vijeća roditelja)

(1) Viјеćе rоditеljа rаdi na sјеdnicаmа koje saziva predsjednik Vijeća roditelja. Sjednice se održavaju u prostorijama škole. Sjednicama predsjedava predsjednik Vijeća roditelja ili osoba koju on ovlasti (u daljem tekstu: Predsjedavajući).
(2) Sjednicama Vijeća roditelja оbаvеznо prisustvuје pеdаgоg škole bеz prаvа оdlučivаnjа. Sjednicama mogu prisustvovati direktor škole, pomoćnik dirеktоrа škole, sеkrеtаr škole i druge osobe na poziv ili po odobrenju Vijeća roditelja.
(3) Viјеćе rоditеljа škоlе, u оkviru svоје nаdlеžnоsti, dоnоsi оdlukе, zаključkе, prеpоrukе i mišljеnjа.
(4) Vijeće roditelja vodi poseban zapisnik o svome radu. Zapisničar se imenuje na konstituirajućoj sjednici Vijeća roditelja.

Član 11.

(Sazivanje sjednica)

(1) Predsjednik Vijeća roditelja zajedno sa članovima Odbora priprema i razmatra radni materijal za sjednicu, te obavlja druge potrebne radnje za organizaciju i održavanje sjednice.

(2) Pisani poziv za sjednicu članovima Vijeća roditelja dostavlja se putem e-maila ili na drugi prigodan način nајmаnjе 5 dаnа priје оdržаvаnjа sјеdnicе.
(3) U pozivu za sjednicu obavezno se navodi datum i vrijeme početka sjednice, dnevni red i prostorije u kojima će se sjednica održati.
(4) Uz poziv za sjednicu, za pojedine tačke dnevnog reda, dostavlja se i radni materijal, ako ga ima.

(5) Predsjednik je obavezan sazvati sjednicu Vijeća roditelja na pisani zahtjev više od polovine članova Vijeća roditelja u roku od 5 dana od dana zaprimanja zahtjeva.
(6) Ako predsjednik ne izvrši obavezu iz stava 3. ovoga člana, sjednicu Vijeća roditelja ovlašten je sazvati pedagog škole.

(7) Vanredne sjednice mogu se zakazati najmanje 2 dana prije njihovog održavanja.
Član 12.

(Kvorum za rad i odlučivanje)

(1) Kvorum za rad i odlučivanje na sjednici Vijeća roditelja ispunjen je ako sjednici prisustvuje više od polovine članova Vijeća roditelja.

(2) Predsjedavajući će sjednicu odložiti, ukoliko kvorum iz stava (1) ovog člana nije ispunjen.
Član 13.

(Način glasanja)

(1) Viјеćе rоditеljа, u оkviru svоје nаdlеžnоsti, оdlukе, zаključkе, prеpоrukе i mišljеnjа donosi javnim glasanjem.
(2) Pravo odlučivanja na sjednici imaju samo članovi Viјеća rоditеljа.
(3) Članovi Viјеća rоditеljа glasaju „ZA“ i „PROTIV“ prijedloga, ili su „SUZDRŽANI“. 
(4) Članovi Viјеća rоditеljа koji se suzdrže od glasanja ubrajaju se samo pri utvrđivanju kvoruma za rad i odlučivanje, a ne i kada se utvrđuje potrebna većina za usvajanje prijedloga. 
(5) Potrebna većina za usvajanje prijedloga utvrđuje se samo u odnosu na broj glasova onih koji su glasali „za“ i „protiv“ prijedloga.
(6) Nakon glasanja predsjedavajući utvrđuje rezultate glasanja i objavljuje da li je prijedlog prihvaćen ili odbijen.
(7) Prijedlog je usvojen ako je ZA njega glasalo više od polovine prisutnih članova Vijeća roditelja.

Član 14.

(Utvrđivanje dnevnog reda)

(1) Na početku sjednice Predsjedavajući utvrđuje da li je kvorum iz člana 12. ovog poslovnika ispunjen. Ukoliko kvorum nije ispunjen, sjednicu će odložiti.
(2) Nakon što utvrdi da je kvorum iz člana 12. ovog poslovnika ispunjen, konstatirat će koji su članovi Vijeća roditelja odsutni i razlog njihovog neprisustva sjednici.

(3) U skladu sa dostavljenim pozivom na sjednicu, predsjedavajući će staviti prijedlog dnevnog reda na glasanje. Nakon usvajanja, Vijeće roditelja će nastaviti raditi po tačkama dnevnog reda.
(4) Prva tačka dnevnog reda je, po pravilu, usvajanje zapisnika sa prethodne sjednice

(5) Članovi Vijeća roditelja mogu, prije glasanja, predložiti izmjene prijedloga dnevnog reda na način da se neke tačke dopune, brišu ili da se uvrste nove tačke dnevnog reda. Odluku o predloženim izmjenama članovi Vijeća roditelja donijet će javnim glasanjem u skladu sa članom 13. ovog poslovnika.

(6) Predsjednik Vijeća roditelja, kao predlagač dnevnog reda, može u svakom trenutku povući tačku s dnevnog reda sve do zaključenja rasprave o istoj.
Član 15.

(Tok sjednice)

(1) Nakon započinjanja sjednice predsjedavajući čita izvod iz zapisnika s prethodne sjednice i poziva članove da iznesu primjedbe na zapisnik. Članovi prvo odlučuju o iznesenim primjedbama, a zatim o prihvaćanju zapisnika s prethodne sjednice.

(2) Stavka (1) ovoga člana ne primjenjuje se na konstituirajuću sjednicu Vijeća roditelja.
(3) Prijavljeni mogu sudjelovati u diskusiji prema redoslijedu kojim su se prijavili i prema dopuštenju predsjedavajućeg.
(4) Ostali prisutni na sjednici, koji nisu članovi Vijeća roditelja, imaju pravo sudjelovati u diskusiji uz prethodnu suglasnost predsjedavajućeg, ali bez prava odlučivanja.

(5) Osoba koja sudjeluje u diskusiji može o istom predmetu govoriti više puta. Pravo na ponovno sudjelovanje u diskusiji sudionik ima tek nakon što završe s izlaganjem osobe koje su se prvi put prijavile za diskusiju.
(6) Predsjedavajući sjednice dužan je brinuti se da sudionika u diskusiji niko ne ometa za vrijeme njegovog izlaganja.

(7) Na prijedlog predsjedavajućeg ili drugog člana Vijeće roditelja može odlučiti da se diskusija o pojedinom predmetu prekine i da se predmet ponovo prouči ili dopuni, odnosno da se pribave dodatni podaci za narednu sjednicu.

(8) Diskusija o pojedinoj tačci dnevnog reda traje sve dok prijavljeni ne završe svoja izlaganja.

(9) Kada predsjedavajući utvrdi da više nema prijavljenih sudionika u diskusiji o određenom predmetu zaključit će raspravu.

(10) Nakon zaključenja rasprave Vijeće roditelja pristupa odlučivanju u skladu sa članom 13. ovog poslovnika.
Član 16.

(Pravo na repliku)
(1) Učesnik u diskusiji ima pravo na repliku ukоlikо smatra da je njegovo ime ili ličnost direktno spomenuto u negativnom kontekstu od strane drugog učesnika u diskusiji.

(2) Nakon prijave za repliku, predsjedavajući daje riječ prijavljenom. 

(3) Osoba koja se prijavila za repliku ne može govoriti duže od 5 minuta.
Član 17.

(Disciplinske mjere)
(1) Svakoj osobi koja sudjeluje u radu na sjednici, ukoliko se ne pridržava dnevnog reda i ne poštuje odredbe ovog poslovnika, mogu se izreći sljedeće disciplinske mjere:
a) opomena,

b) uskraćenje sudjelovanja u diskusiji,

c) udaljenje sa sjednice.
(2) Opomena se izriče osobi:

a) koja u izlaganju odstupi od predmeta o kojem se diskutira,

b) koja se uključi u diskusiju bez dopuštenja predsjedavajućeg,

c) koja svojim upadicama ili na drugi način ometa govornika,

d) koja omalovažava ili vrijeđa predsjedavajućeg, članove ili druge osobe prisutne na sjednici Vijeća roditelja,

e) koja na drugi način krši odredbe ovog poslovnika i remeti red na sjednici.
(3) Mjera uskraćenja sudjelovanja u diskusiji izriče se osobi koja i nakon izrečene opomene govorom, izjavama ili ponašanjem nastavi s kršenjem odredaba ovog poslovnika.
(4) Mjera udaljavanja sa sjednice izriče se osobi kojoj je ranije izrečena mjera uskraćenja sudjelovanja u diskusiji, a koja toliko remeti red i krši odredbe ovog poslovnika da dovodi u pitanje daljnje održavanje sjednice.
(5) Disciplinsku mjeru opomene i uskraćenja sudjelovanja u diskusiji izriče predsjedavajući, a disciplinsku mjeru udaljavanja sa sjednice izriče Vijeće roditelja na prijedlog predsjedavajućeg.

(6) Osoba kojoj je izrečena disciplinska mjera udaljavanja sa sjednice dužna je odmah napustiti prostor u kojem se održava sjednica. Udaljavanje sa sjednice odnosi se samo na sjednicu na kojoj je ova mjera izrečena.
Član 18.

(Odlaganje sjednice)
(1) Predsjedavajući će odložiti sjednicu Vijeća roditelja ako nije ispunjen kvorum za rad i odlučivanje iz člana 12. ovog poslovnika.
(2) Predsjedavajući će odložiti sjednicu Vijeća roditelja i kada nastupe druge okolnosti koje onemogućuju održavanje sjednice u zakazano vrijeme.
Član 19.

(Prekid sjednice)
(1) Predsjedavajući će prekinuti sjednicu u sljedećim slučajevima:
a) kada se tokom sjednice broj prisutnih članova smanji ispod broja potrebnog za    održavanje sjednice u skladu sa članom 12. ovog poslovnika,
b) kada dođe do težeg remećenja reda na sjednici, a predsjedavajući nije u mogućnosti održati red primjenom mjera iz člana 16. ovog poslovnika,
c) kada o pojedinom predmetu treba pribaviti dodatne podatke.
(2) Sjednicu prekida predsjedavajući sjednice.
(3) Ako član Vijeća roditelja smatra da nema razloga za prekid sjednice, on može predložiti da se sjednica nastavi. Odluku o nastavku sjednice donosi Vijeće roditelja javnim glasanjem u skladu sa članom 13. ovog poslovnika.
Član 20.

(Usvajanje akata)
(1) Nakon zaključenja rasprave Vijeće roditelja pristupa odlučivanju. Prije glasanja predsjedavajući oblikuje prijedlog odluke, zaključka, prеpоrukе ili mišljеnjа koji se trebaju usvojiti u vezi s pojedinom tačkom dnevnog reda.
(2) Članovi Vijeća roditelja o prijedlogu odlučuju javno, dizanjem ruke, na način propisan članom 13. ovog poslovnika.
(3) Nakon glasanja predsjedavajući utvrđuje rezultate glasanja i objavljuje da li je prijedlog usvojen ili odbijen.
(4) Аkо zа rјеšаvаnjе istоg pitаnjа imа višе priјеdlоgа prеdsјеdnik Viјеćа rоditеljа dаје nа glаsаnjе priјеdlоgе оnim rеdоm kаkо su utvrđivаni. О svаkоm priјеdlоgu glаsа sе pоsеbnо.
(5) Kod određivanja obaveza radnih tijela ili pojedinaca mora biti jasno ko je izvršitelj, rok izvršavanja obaveza i na koji način će se izvijestiti Vijeće roditelja o izvršenju obaveze.
Član 21.

(Zapisnik)
(1) O radu na sjednici Vijeća roditelja vodi se zapisnik.

(2) Zapisnik sa sjednice vodi zapisničar koji se bira na konstituirajućoj sjednici Vijeća roditelja.

(3) Ako na sjednici nije prisutan zapisničar, zapisnik piše osoba koju odredi predsjedavajući.

(4) Zapisnik sa sjednice Vijeća roditelja obavezno sadrži:

a) redni broj sjednice,

b) mjesto, datum i vrijeme održavanja sjednice,

c) ime i prezime predsjedavajućeg i zapisničara,

d) broj prisutnih koji nisu članovi Vijeća roditelja, njihova funkcija i zvanje,

e) imena odsutnih članova Vijeća roditelja koji su opravdali izostanak i onih koji nisu opravdali izostanak,

f) ukupan broj članova Vijeća roditelja i konstatacija da sjednici prisustvuje dovoljan broj članova za rad i odlučivanje,

g) usvojen dnevni red,

h) ime i prezime učesnika u diskusiji i kratak sažetak diskusije,
i) formulaciju odluke, zaključka ili drugog akta o kome se glasalo,
j) odluke, zaključke i druga akta po pojedinim tačkama dnevnog reda sa naznakom broja glasova „ZA“ i „PROTIV“ prijedloga, brojem suzdržanih, izdvojenim mišljenjima,
k) vrijeme kada je sjednica završena ili prekinuta,

l) potpis predsjedavajućeg i zapisničara.

(5) Zapisnik se vodi u svesci A4 formata, mora imati numerisane stranice, a nakon usvajanja potpisuju ga predsjedavajući i zapisničar.

(6) Zapisnik se vodi i o drugim sastancima i aktivnostima Vijeća roditelja, organa ili komisija koje formira Vijeće roditelja.
Član 22.

(Vođenje i čuvanje arhive)
(1) Normativna i druga akta Vijeća roditelja, kao i drugi materijali i dokumenti nastali tokom rada Vijeća roditelja, čuvaju se u arhivi koja je pohranjena kod pedagoga škole.
(2) Pravo pristupa dokumentaciji iz stava (1) ovog člana imaju samo članovi rukovodstva Vijeća roditelja ili osoba koju oni ovlaste.
(3) Pedagog škole, kod koga je pohranjena arhiva, vodi evidenciju o izuzetoj i vraćenoj dokumentaciji.

Član 23.

(Završne odredbe)
(1) Ovaj poslovnik stupa na snagu danom usvajanja od strane Vijeća roditelja JU Gimnazije „Vaso Pelagić“ Brčko od kada se i primjenjuje.

(2) Stupanjem na snagu ovog poslovnika prestaje da važi Poslovnik o radu Vijeća roditelja JU Gimnazije „Vaso Pelagić“ Brčko broj: 02-1101-2/18 od 05. 12. 2018. godine.                                                                              
Broj: 02-996-2/19
Brčko, 15. 10. 2019. godine
                                                                               PREDSJEDNIK VIJEĆA RODITELJA

                                                                                          Doc. dr. sc. Perica Ivanek

